Төсөл
ТӨРИЙН ХУДАЛДАН АВАХ АЖИЛЛАГААНЫ ТУХАЙ ХУУЛИЙН ТӨСӨЛТЭЙ ХАМТ 
ӨРГӨН МЭДҮҮЛЭХ ХУУЛИЙН ТӨСЛИЙН ЖАГСААЛТ 

Хууль: 

1. Төсвийн тухай хуульд нэмэлт оруулах тухай 
2. Төрийн хэмнэлтийн тухай хуульд өөрчлөлт оруулах тухай
3. Улсын тэмдэгтийн хураамжийн тухай хуульд нэмэлт оруулах тухай
4. Захиргааны хэрэг шүүхэд хянан шийдвэрлэх тухай хуульд нэмэлт оруулах тухай
5. Төрийн хэмнэлтийн тухай хуульд нэмэлт, өөрчлөлт оруулах тухай
6. Хууль хүчингүй болсонд тооцох тухай
7. Хуулийн зарим хэсэг хүчингүй болсонд тооцох тухай
8. "Төрийн захиргааны байгууллагын тогтолцоо, бүтцийн ерөнхий бүдүүвч"-д нэмэлт оруулах тухай 

МОНГОЛ УЛСЫН ХУУЛЬ 

2026 оны ... дугаар							     	Улаанбаатар хот	  Төрийн ордон,
сарын ...-ны өдөр 							   	        Улаанбаатар хот

ТӨСВИЙН ТУХАЙ ХУУЛЬД 
НЭМЭЛТ ОРУУЛАХ ТУХАЙ

1 дүгээр зүйл.Төсвийн тухай хуулийн 29 дүгээр зүйлд доор дурдсан агуулгатай  29.9 дэх хэсэг нэмсүгэй:

“29.9.Энэ зүйлийн 29.4 дэх хэсэг хамрах хүрээ, төсөвт өртөг өндөр, эдийн засаг, нийгмийн хөгжлийг хангахад чиглэгдсэн, хоорондоо уялдаа холбоо бүхий хэд хэдэн бараа, ажил, үйлчилгээг цогцоор нь гүйцэтгэх шаардлагатай төсөл, арга хэмжээнд хамаарахгүй.”

2 дугаар зүйл.Энэ хуулийг Төрийн худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.




Гарын үсэг


Танилцуулга

Төсвийн тухай хуульд нэмэлт 
оруулах тухай хуулийн төслийн талаар

	Хамрах хүрээ, төсөвт өртөг өндөр, эдийн засаг, нийгмийн хөгжлийг хангахад чиглэгдсэн, хоорондоо уялдаа холбоо бүхий хэд хэдэн бараа, ажил, үйлчилгээг цогцоор нь гүйцэтгэх эсхүл барилга байгууламжийн зураг төсөл, инженерийн тооцоо боловсруулж, тоног төхөөрөмж нийлүүлж, суурилуулан, уг барилга байгууламжийг барьж, ашиглалтад бэлэн болгохтой холбогдсон хоорондоо уялдаа холбоо бүхий бараа, ажил, үйлчилгээг хамарсан гэрээ байгуулахад техник, эдийн засгийн үндэслэл хийгдсэн, зураг төсөв батлагдсан байх нөхцөл хангагдах боломжгүй тул дээрх хуулийн төслийг боловсрууллаа.   



--o0o--

МОНГОЛ УЛСЫН ХУУЛЬ

2026 оны ... дугаар							     	Улаанбаатар хот	 
сарын ...-ны өдөр 							   2026 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ТӨРИЙН ХЭМНЭЛТИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

1 дүгээр зүйл.Төрийн хэмнэлтийн тухай хуулийн 13 дугаар зүйлийн 13.1.1 дэх заалтын “худалдан авах ажиллагааг” гэснийг “барилга, зам, инженерийн шугам сүлжээ зэрэг тодорхой улиралд гүйцэтгэх онцлог шинж чанартай ажлын гүйцэтгэгчийг сонгохил гүйцэтгэх тендер тендер шалгаруулалтыг” гэж, 13 дугаар зүйлийн 13.1.2 дахь заалтын “худалдан авах ажиллагааг зохион байгуулж дуусгаагүй” гэснийг “тендер шалгаруулалтын үр дүнд худалдан авах гэрээ байгуулаагүй” гэж, 14 дүгээр зүйлийн 14.1 дэх хэсгийн “10 сая төгрөгөөс дээш өртөг бүхий” гэснийг “байнгын хэрэгцээтэй” гэж, 14 дүгээр зүйлийн 14.5 дахь хэсгийн “худалдан авах ажиллагааны сонгон шалгаруулалтыг” гэснийг “тендер шалгаруулалтыг” тус тус өөрчилсүгэй

2 дугаар зүйл.Төрийн хэмнэлтийн тухай хуулийн 13 дугаар зүйлийн 13.3.3 дахь заалтын “зураг төсөв нь батлагдаагүй,” гэснийг хассугай. 

3 дугаар зүйл.Энэ хуулийг Төрийн худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг



Танилцуулга

Төрийн хэмнэлтийн тухай хуульд нэмэлт оруулах тухай хуулийн төслийн талаар

Төсвийн хөрөнгө оруулалтаар хэрэгжүүлэх батлагдсан төсөл, арга хэмжээний худалдан авах ажиллагааг тухайн төсвийн жилд багтаан хэрэгжүүлэх зорилгоор барилга, зам, инженерийн шугам сүлжээ зэрэг тодорхой улиралд гүйцэтгэх онцлог шинж чанартай ажил гүйцэтгэх тендер шалгаруулалтыг жил бүрийн 05 дугаар сарын 31-ний өдрийн дотор бүрэн дуусгах нь зүйтэй байна.

Төрийн болон орон нутгийн өмчит хуулийн этгээд нь өөрийн хөрөнгөөр санхүүжүүлэх төсөл, арга хэмжээний хувьд батлагдсан техник, эдийн засгийн үндэслэлийн хүрээнд төсөв баталж, тендер шалгаруулалтыг зохион байгуулах боломжийг нээх шаардлагатай байна.  

Мөн цахим худалдан авах ажиллагааг төлөвлөх зохицуулалтын хүрээнд захиалагч тухайн жилд худалдан авах	байнгын хэрэгцээтэй бараа, үйлчилгээний жагсаалтыг цахим дэлгүүрт байршуулах хүсэлтийг өмнөх онд худалдан авсан тоо хэмжээ, нэгж үнийн хамт төрийн худалдан авах ажиллагааны асуудал хариуцсан төрийн захиргааны байгууллагад хүргүүлэх хуулийн төслийг боловсрууллаа.



--o0o--

МОНГОЛ УЛСЫН ХУУЛЬ

2026 оны ... дугаар							     	Улаанбаатар хот	 
сарын ...-ны өдөр 							   2026 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

УЛСЫН ТЭМДЭГТИЙН ХУРААМЖИЙН ТУХАЙ 
ХУУЛЬД НЭМЭЛТ ОРУУЛАХ ТУХАЙ 

1 дүгээр зүйл.Улсын тэмдэгтийн хураамжийн тухай хуулийн 7 дугаар зүйлд доор дурдсан агуулгатай 7.1.5 дахь заалт нэмсүгэй:

“7.1.5.төрийн болон орон нутгийн өмчийн хөрөнгөөр бараа, ажил үйлчилгээ худалдан авахтай холбоотой маргааныг хянан шийдвэрлэхэд тухайн тендерийн төсөвт өртгөөс энэ зүйлийн 7.1.1-д заасан хувь, хэмжээгээр” 
2 дугаар зүйл.Энэ хуулийг Төрийн худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг


Танилцуулга

Улсын тэмдэгтийн тухай хуульд 
нэмэлт оруулах тухай хуулийн төслийн талаар

Төрийн болон орон нутгийн өмчийн хөрөнгөөр бараа, ажил үйлчилгээ худалдан авахтай холбоотой маргааныг хянан шийдвэрлүүлэхээр шүүхэд нэхэмжлэл гаргахад тухайн тендерийн төсөвт өртгөөс Улсын тэмдэгтийн хураамжийн тухай хуулийн 7 дугаар зүйлийн 7.1.1 дэх заалтад заасан хувь, хэмжээгээр тэмдэгтийн хураамж төлөх хуулийн төслийг боловсрууллаа.  


--o0o--


МОНГОЛ УЛСЫН ХУУЛЬ

2026 оны ... дугаар							     	Улаанбаатар хот	 
сарын ...-ны өдөр 							   2026 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ЗАХИРГААНЫ ХЭРЭГ ШҮҮХЭД ХЯНАН ШИЙДВЭРЛЭХ ТУХАЙ 
ХУУЛЬД НЭМЭЛТ ОРУУЛАХ ТУХАЙ 

1 дүгээр зүйл.Захиргааны хэрэг шүүхэд хянан шийдвэрлэх тухай хуулийн 34 дүгээр зүйлд доор дурдсан агуулгатай 34.7 дахь хэсэг нэмсүгэй:

“34.7.Тендер шалгаруулалтын маргаан хянан шийдвэрлэх зөвлөлд гаргаагүй нотлох баримтыг шүүхэд гаргахгүй.”

2 дугаар зүйл.Захиргааны хэрэг шүүхэд хянан шийдвэрлэх тухай хуулийн 122 дугаар зүйлийн 122.4 дэх хэсгийн “маргааны хувьд” гэсний дараа “захиргааны актын биелэлтийг түдгэлзүүлсэн, ” гэж нэмсүгэй.

3 дугаар зүйл.Энэ хуулийг Төрийн худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг


Танилцуулга

Захиргааны хэрэг шүүхэд хянан шийдвэрлэх тухай хуульд 
нэмэлт оруулах тухай хуулийн төслийн талаар

Тендер шалгаруулалтын маргаан хянан шийдвэрлэх зөвлөл сонирхогч этгээд, оролцогчийн гаргасан гомдлын дагуу маргааныг хянан шийдвэрлэх ажиллагааны үед гаргаагүй нотлох баримтыг шүүхэд уг маргааныг хянан шийдвэрлэх үед гаргахгүй байх нь хэрэг хянан шийдвэрлэх ажиллагааг түргэн шуурхай, үндэслэл бүхий шийдвэрлэх нөхцөлийг бүрдүүлэхээр байна. 

Мөн Захиргааны хэрэг шүүхэд хянан шийдвэрлэх тухай хуулийн 112 дугаар зүйлийн 112.4.2 дахь заалтад заасны дагуу төрийн болон орон нутгийн өмчийн хөрөнгөөр бараа, ажил, үйлчилгээ худалдан авах ажиллагаатай холбоотой маргааныг анхан шатны шүүх 30 хоногийн дотор шийдвэрлэх зохицуулалттай тул нэхэмжлэлийг хүлээн авахаас татгалзсан, захиргааны актын биелэлтийг түдгэлзүүлснээс бусад шүүгчийн захирамж, шүүхийн тогтоолд гомдол гаргахгүй байх хуулийн төслийг боловсрууллаа.  


--o0o--



МОНГОЛ УЛСЫН ХУУЛЬ

2026 оны ... дугаар							     	Улаанбаатар хот	 
сарын ...-ны өдөр 							   2026 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ХУУЛЬ ХҮЧИНГҮЙ БОЛСОНД ТООЦОХ ТУХАЙ 

1 дүгээр зүйл.2023 оны 06 дугаар сарын 16-ны өдөр баталсан Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль /Шинэчилсэн найруулга/-ийг хүчингүй болсонд тооцсугай.  

2 дугаар зүйл.Энэ хуулийг Төрийн худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг


Танилцуулга

Хууль хүчингүй болсонд тооцох тухай хуулийн төслийн талаар

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн төслийг шинэчлэн найруулж байгаа тул 2023 оны 06 дугаар сарын 16-ны өдөр баталсан Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль /Шинэчилсэн найруулга/-ийг хүчингүй болсонд тооцох тухай хуулийн төслийг боловсрууллаа.



--o0o--


МОНГОЛ УЛСЫН ХУУЛЬ

2026 оны ... дугаар							     	Улаанбаатар хот	 
сарын ...-ны өдөр 							   2026 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ХУУЛИЙН ЗАРИМ ХЭСЭГ ХҮЧИНГҮЙ БОЛСОНД ТООЦОХ ТУХАЙ 

1 дүгээр зүйл.Шинжлэх ухаан, технологийн тухай хууль /Шинэчилсэн найруулга/-ийн 31 дүгээр зүйлийн 31.5 дахь хэсгийг хүчингүй болсонд тооцсугай.  

2 дугаар зүйл.Энэ хуулийг Төрийн худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг


Танилцуулга

Хуулийн зарим хэсэг хүчингүй болсонд тооцох тухай хуулийн төслийн талаар

Шинжлэх ухаан, технологийн тухай хуулийн 31 дүгээр зүйлийн 31.5 дахь хэсэгт “Засгийн газар, төрийн болон төрийн өмчийн оролцоотой хуулийн этгээд нь энэ хуулийн 3.1.11-т заасан судалгааны үндсэн чиглэлээр шинжлэх ухаан, технологийн төсөл, суурь судалгаа, хэрэглээний судалгаа, технологийн туршилт зүгшрүүлэлтийн ажлыг төрийн өмчийн эрдэм шинжилгээний байгууллагаар гүйцэтгүүлэх харилцаанд Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль хамаарахгүй.” гэж зохицуулсан бөгөөд энэхүү харилцааг Төрийн худалдан авах ажиллагааны тухай хууль /Шинэчилсэн найруулга/-ийн төслийн 3 дугаар зүйлийн 3.4.9 дэх заалтад тусгасан тул дээрх хэсгийг хүчингүй болсонд тооцох тухай хуулийн төслийг боловсрууллаа.

МОНГОЛ УЛСЫН ИХ ХУРЛЫН ТОГТООЛ 

2026 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот




"ТӨРИЙН ЗАХИРГААНЫ БАЙГУУЛЛАГЫН ТОГТОЛЦОО, БҮТЦИЙН ЕРӨНХИЙ БҮДҮҮВЧ"-Д НЭМЭЛТ ОРУУЛАХ ТУХАЙ

Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын Засгийн газрын тухай хуулийн 12 дугаар зүйлийн 1 дэх хэсгийг үндэслэн Монгол Улсын Их Хурлаас ТОГТООХ нь:
1."Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай" Монгол Улсын Их Хурлын 2024 оны 07 дугаар сарын 10-ны өдрийн 13 дугаар тогтоолын хавсралтаар баталсан "Төрийн захиргааны байгууллагын тогтолцоо, бүтцийн ерөнхий бүдүүвч"-ийн Монгол Улсын сайд, Засгийн газрын Хэрэг эрхлэх газрын даргын эрхлэх асуудлын хүрээний “Засгийн газрын хэрэгжүүлэгч агентлаг” хэсэгт "-Маргаан таслах зөвлөл" гэж нэмсүгэй. 


Гарын үсэг


Танилцуулга

"Төрийн захиргааны байгууллагын тогтолцоо, бүтцийн ерөнхий бүдүүвч"-д нэмэлт оруулах талаар

Төрийн худалдан авах ажиллагааны тухай хуулиар Монгол Улсын сайд, Засгийн газрын Хэрэг эрхлэх газрын даргын дэргэд тендер шалгаруулалтын маргаан таслах зөвлөл байгуулаах хуулийн төсөлд зохицуулсан бөгөөд шинээр маргаан таслах чиг үүрэг бүхий зөвлөл байгуулахаар хуулийн төсөлд заасантай холбогдуулан Монгол Улсын Их Хурлын тогтоолын төслийг боловсрууллаа.

